
1. ЖАЛПЫ ЖОБОЛОР
1.1. Жогорку кесиптик билим берүүнүн 550400 – Социалдык-экономикалык билим берүү багыты боюнча Мамлекеттик стандарты, Кыргыз Республикасынын «Билим берүү жөнүндөгү» мыйзамына жана Кыргыз Республикасынын Министрлер Кабинети тарабынан бекитилген билим берүү жөнүндө аныктаган тартиптерге, ченем - укуктук актыларга ылайык, Кыргыз Республикасынын билим берүү жаатындагы жооптуу мамлекеттик органы тарабынан иштелип чыкты.

Бул Мамлекеттик стандарт бакалаврларды даярдоо боюнча жогорку кесиптик билим берүү программаларын ишке ашыруучу баардык ЖОЖдорго менчиктин формасына, кайсы ведомоствого таандык экендигине карабастан, сөзсүз аткарууга   милдетүү болуп эсептелет.

1.2. Терминдер, аныктамалар, белгилөөлөр, кыскартуулар.  
Бул жогорку кесиптик билим берүүнүн мамлекеттик билим берүү стандартында терминдер жана аныктамалар Кыргыз Республикасынын “Билим берүү жөнүндө” мыйзамына жана мыйзамда белгиленген тартипте күчүнө кирген жогорку кесиптик билим берүү чөйрөсүндөгү Кыргыз Республикасы тарабынан кабыл алынган эл аралык келишимдерге ылайык колдонулат:

· негизги билим берүү программасы – даярдоонун тийиштүү багытына туура келүүчү билим берүү жараянынын ишке ашырууну уюштуруу жана анын мазмунунан, күтүлгөн жыйынтыктардан билим берүүнүн максаты жана окуу-усулдук окуу-усулдук документациялардын жыйындыларынан турат;

· даярдоонун багыты - ар түрдүү профилдеги, фундаменталдуу даярдоонун жалпылыгынын негизинде интеграцияланган жогорку кесиптик билимдүү кадрларды (адистерди, бакалаврларды жана магистрлерди) даярдоо үчүн билим берүү программаларынын жыйындысы;

· профили – негизги билим берүү программасынын айкын бир түргө жана (же) кесиптик ишмердүүлүк объектисине багытталгандыгы;

· окуу сабактарынын мерчеми- окутуунун, тарбиялоонун белгиленген максаттарына жана натыйжаларына карата белгилүү бир логикалык жыйынтыкка ээ болгон билим берүү программасынын бир бөлүгү же окуу сабактарынын жыйындысы;

· модуль - окутуунун, тарбиялоонун белгиленген максаттарына жана натыйжаларына карата белгилүү бир логикалык жыйынтыкка ээ болгон окуу сабактарынын бөлүгү;

· компетенция – окуучуну (билим алуучуну) билим берүүгө тарбиялоодо белгиленген тармакта зарыл эффективдүү түшүмдүү ишмердүүлүк жүргүзүү үчүн алдын ала берилген социалдык талап. 

· компетенттүүлүк - тийиштүү тармакта кесиптик ишмердүүлүк менен алектенүү үчүн зарыл болгон жекече сапаттардын, билимдердин, билгичтиктердин жана көндүмдөрдүн динамикалуу комбинациясы;

· бакалавр - академиялык даража, ал 4 жылдан кем эмес окуу мөөнөтү менен кесиптик жогорку билим берүүнүн тийиштүү негизги билим берүү программаларын ийгиликтүү өздөштүргөн адамдарга аттестациянын натыйжалары боюнча ыйгарылат жана ага ээ болгондорго белгилүү бир кесиптик иш жүргүзүү менен алектенүү же тийиштүү багыт боюнча "магистр" академиялык даражасын алуу үчүн окуусун улантууга укук берет;

· магистр - академиялык даража, ал тийиштүү багыт боюнча бакалавр академиялык даражасына ээ болгон жана эки жылдан кем эмес ченемдик окуу мөөнөтүндө жогорку кесиптик билим берүүнүн негизги билим берүү программаларын ийгиликтүү өздөштүргөн адамдарга аттестациянын натыйжалары боюнча ыйгарылат жана ага ээ болгондорго белгилүү бир кесиптик иш жүргүзүү менен алектенүү же аспирантурада окуусун улантууга укук берет;

· кредит (чегерим бирдик) - негизги кесиптик билим берүү программасынын сыйымдуулугунун шарттуу өлчөмү;

· окутуунун натыйжалары – негизги билим берүү программасы, модулу боюнча окуунун натыйжасында ээ болгон компетенциялар.

1.3. Кыскартуулар жана белгилөөлөр

Бул Мамлекеттик убактылуу талаптарда төмөндөгү кыскартуулар колдонулат:

МУТ – Мамлекеттик убактылуу талаптар;

ЖКББ – жогорку кесиптик билим берүү;

НББП – негизги билим берүү программасы;

ОУБ–окуу-усулдук бирикме;

НББП ОСМ – негизги билим берүү программасынын окуу сабактарынын мерчеми;

ЖИК – жалпы илимий компетенциялар;

ИК – инструменталдык компетенциялар; 

СИЖМК– социалдык-инсандык жана жалпы маданий компетенциялар.

КК – кесиптик компетенциялар;

2. КОЛДОНУУ ТАРМАГЫ
2.1.  Негизги жогорку кесиптик билим берүү  программасына  коюлуучу ушул убактылуу мамлекеттик талаптар ЖКББ НББП УМТ (жогорку кесиптик билим берүүнүн негизги билим берүү программасына убактылуу мамлекеттик талаптар) (ВГТ ООП ВПО) өзүнүн ичине 550400 Социалдык-экономикалык билим берүү багыты боюнча магистрлерди даярдоодогу негизги билим берүү программаларына коюлган  нормаларды, эрежелерди жана талаптарды аткаруунун жыйындысы болуу менен, Кыргыз Республикасынын аймагында өзүнүн уюштуруу-укуктук формасына карабастан лицензиясы же болбосо мамлекеттик аккредитациясы (аттестациялоо) бар бардык жогорку кесиптик билим берүүчү окуу жайларга (мындан ары ЖОЖдор) окутуу жана уюштуруу-методикалык иш кагаздарын иштеп чыгууда, жогорку кесиптик билимди өздөштүрүүсүн баалоодо негиз болуп эсептелинет. 

2.2. ЖКББ НББП МУТ (ВГТ ООП ВПО) 550400 Социалдык-экономикалык билим берүү багыты боюнча негизги пайдалануучулар болуп төмөнкүлөр эсептелинет:

- ЖОЖдордун администрациясы жана илимий-педагогикалык (профессор-окутуучулар курамы, илимий кызматкелер) курамы, өздөрүнүн жогорку окуу жайында ушул багыт боюнча жана даярдоо деңгээлине жараша илимдин, техниканын ошондой эле социалдык чөйрөнүн жетишкендиктерин эске алып негизги кесиптик билим берүү программаларын түзө алган, аларды эффективдүү жайылта жана жаңылоо мүмкүнчүлүгүнө ээ болгон жоопкерчиликтүү;

-  студент-магистранттар, жогорку окуу жайда ушул багыт боюнча негизги билим берүү программаларын өздөштүрүүдө өзүнүн окутуу ишмердүүлүгүн эффективдүү жайылтуучу жоопкерчиликтүүлөр;

- белгиленген тармактагы профессионалдык ишмердүүлүктөгү адистердин жана жумуш менен камсыз кылуучулардын биримдиктери;

- билим берүү чөйрөсүндөгү ыйгарым укуктуу мамлекеттик органдын атынан негизги билим берүү программаларын иштеп чыгууну камсыз кылган окуу -методикалык бирикмелер жана кеңештер;
жогорку профессионалдык билим берүү тармагын каржылоону ишке ашыруучу мамлекеттик бийликтин аткаруу органдары;
- жогорку профессионалдык билим берүү тармагындагы мыйзамдуулукту көзөмөлгө алууну камсыз кылуучу, андан сырткары аталган тармакты аттестациялоочу, аккредитациялоочу жана сапатын көзөмөлдөөчү аткаруу бийлигинин ыйгарым укуктуу мамлекеттик органдары;

-билим берүү программаларын жана жогорку кесиптик билим берүү чөйрөсүндөгү уюмдарды аккредитациялоону жүзөгө ашыруучу аккредитациялык агенттиктер;
2.3. Абитуриенттердин даярдыгына коюлуучу талаптар 

2.3.1. Жогорку профессионалдык билимге ээ болуу менен жогорку кесиптик билимдин «магистри» академиялык даражасын алууга талапкер абитуриенттин билим деңгээли – жогорку кесиптик билим болууга тийиш.

2.3.2. Абитуриентин төп келген багыт боюнча жогорку кесиптик билимин тастыктаган академиялык «бакалавр» даражасы ыйгарылган жогорку билим жөнүндөгү же тармакташ адистик боюнча жогорку профессионал билимдүү «адис» квалификациясы бар мамлекеттик үлгүдөгү документи болууга тийиш. 

3. БАГЫТАРДЫ ДАЯРДООНУН НЕГИЗГИ МҮНӨЗДӨМӨСҮ.
3.1. Кыргыз Республикасында 550400 Социалдык-экономикалык билим берүү багыты боюнча төмөнкүлөр ишке ашырылат:

- бакалаврларды даярдоо ЖКББ НББП;

- магистрлерди даярдоо ЖКББ НББП.

Бакалавларды даярдоодогу ЖКББ НББПны толугу менен өздөштүргөн жана белгиленген тартипте мамлекеттик жыйынтыктоочу аттестациянан ийгиликтүү өткөн ЖОЖдун бүтүрүүчүлөрүнө академиялык «бакалавр» даражасы ыйгарылып, жогорку билимди тастыктаган диплом берилет. 

Магистрлерди даярдоодогу ЖКББ НББПны толугу менен өздөштүргөн жана белигиленген мамлекеттик жыйынтыктоочу аттестациядан ийгиликтүү өткөн ЖОЖдун бүтүрүүчүлөрүнө академиялык «магистр» даражасы ыйгарылып, жогорку кесиптик билимди тастыктаган диплом берилет.

3.2. Күндүзгү билим берүү боюнча орто жалпы же орто кесиптик билимдин базасында 550400 Социалдык-экономикалык билим берүү багытында магистрлерди даярдоо үчүн ЖКББ НББПсын өздөштүрүүнүн нормативдик мөөнөтү 6 жыл, жогорку кесиптик билимдин базасында тастыкталган "бакалавр" квалификациясын берүү менен - ​​2 жыл.
Жогорку билимдин негизинде академиялык «магистр» даражасы ыйгаруу менен күндүзгү-сырттан (кечки) жана сырттан окуу формалары боюнча магистрлерди даярдоодо ЖКББ НББПны өздөштүрүүнүн, ошондой эле окутуунун ар түрдүү формалары айкалышкан жана дистанттык билим берүү технологиялары пайдаланылган учурдагы мөөнөттөрү ЖОЖ тарабынан күндүзгү окуу формасындагы өздөштүрүүнүн белгиленген ченемдик мөөнөтүнө салыштырмалуу жарым жылга узартылат.


Толук жогорку кесиптик билимдин негизинде "адис" квалификациясын берүү менен магистрлерди даярдоо үчүн ЖКББ НББПны өздөштүрүүнүн мөөнөтү бир жылдан кем эмес

Бакалаврларга жана адистиктерге даярдоонун байланышпаган багыттары боюнча жогорку кесиптик билимге ээ болгон абитуриенттер үчүн билим берүү программасын өздөштүрүүнүн мөөнөтү магистранттарды даярдоо үчүн ЖКББ НББПсы боюнча негизги кесиптик билимин жана компетенциясын түзүүчү тегиздөөчү курстарды иштеп чыгуунун эсебинен көбөйөт;

 
Билим алуу формасына карабастан, жеке окуу планы боюнча окуганда, окуу мөөнөтү университет тарабынан өз алдынча белгиленет;

Ден соолугунун мүмкүнчүлүктөрү чектелүү адамдардын жеке окуу планы боюнча окуганда, университет тиешелүү билим берүү формасы үчүн белгиленген мөөнөткө салыштырмалуу мөөнөттү узартууга укуктуу.


Магистрлерди даярдоо үчүн ЖКББ НББПсын өнүктүрүүнүн башка ченемдик мөөнөттөрү Кыргыз Республикасынын Министрлер Кабинети тарабынан белгиленет.
3.3 Магистрлерди даярдоодогу академиялык «магистр» даражасын ыйгаруу менен ЖКББ НББПны өздөштүрүүнүн жалпы эмгек сыйымдуулугу 120тан кем эмес кредитке (чегерим бирдикке) барабар.

Күндүзгү окуу формасы боюнча окуу жылындагы ЖКББ НББПнын эмгек сыйымдуулугу 60тан кем эмес кредитке (чегерим бирдикке) барабар.

Бир окуу семестринин эмгек сыйымдуулугу 30 кредитке (чегерим бирдикке) барабар (окуу процесси эки семестрдик болгон учурда).

Бир кредит (чегерим бирдик) студенттин окуу ишинин 30 саатына барабар (буга анын аудиториялык, өз алдынча иштери жана аттестациянын бардык түрлөрү камтылат), академиялык саат 50 минутага барабар.

Күндүзгү–сырттан (кечки) жана сырттан окуу формалары боюнча негизги билим берүү программасынын, ошондой эле окутуунун ар түрдүү формалары айкалышкан жана дистанттык билим берүү технологиялары пайдаланылган учурдагы эмгек сыйымдуулугу окуу жылы үчүн 48 кредиттен (чегерим бирдиктен) ашпоого тийиш.

3.4. Инсанды окутуу жана тарбиялоо жаатында 550400 “Социалдык-экономикалык билим берүү” багыты боюнча даярдоонун ЖКББ НББПнын максаттары.

3.4.1. ЖКББ НББПнын окутуу жаатындагы 550400 “Социалдык-экономикалык билим берүү” багыты боюнча даярдоонун максаты болуп төмөнкүлөр эсептелинет:

· бүтүрүүчү өзү таңдап алган тармакта ийгиликтүү ишмердүүлүк жүргүзүүсүнө мүмкүндүк берген, универсалдык жана предметтик адистешкен, анын эмгек рыногунда туруктуулука ээ болуу менен социалдык мобилдүүлүгүн камсыз кылган компетенттүүлүктөргө ээ болуусу менен жогорку тереңдетилген кесиптик (магистрдик деңгээлде) жөндөмгө ээ болуусу.

3.4.2. ЖКББдөгү НББПнын инсанды тарбиялоо жаатындагы 550400 “Социалдык-экономикалык билим берүү” багыты боюнча даярдоонун максаты болуп студенттин социалдык–инсандык сапатын өнүктүрүү: жоопкерчиликти, атуулдукту, коммуникативдүүлүктү, толерантуулукту, ошондой эле жалпы маданиятын жогорулатуу эсептелинет. 

3.5. Бүтүрүүчүлөрдүн кесиптик ишмердүүлүк тармагы.

550400 “Социалдык-экономикалык билим берүү” багыты боюнча бүтүрүүчүлөрдүн кесиптик ишмердүүлүк тармагы төмөнкүлөрдү өзүнө камтыйт: педагогикалык билим берүү, социалдык-маданий чөйрө, илимий жана башкаруу ишмердүүлүгү.

3.6. Бүтүрүүчүлөрдүн кесиптик ишмердүүлүгүнүн объектилери.

550400 “Социалдык-экономикалык билим берүү” багыты боюнча бүтүрүүчүлөрдүн кесиптик ишмердүүлүгүнүн объектилери болуп төмөнкүлөр эсептелинет: билим берүү жараяны, билим берүү чөйрөсү, илимий изилдөөчүлүк-педагогикалык ишмердүүлүк, билим берүүдөгү менеджмент.

3.7. Бүтүрүүчүлөрдүн кесиптик ишмердүүлүгүнүн түрлөрү: 

• педагогикалык;

 • илимий-изилдөөчүлүк;

• башкаруу;

• долбоорлоо.

        Негизинен бүтүрүүчү даярдалып жаткан кесиптик иштин айкын түрлөрү, ага кызыктар болгон жумуш берүүчүлөр менен бирдикте жогорку окуу жайы тарабынан иштелип чыккан билим берүү программасынын мазмунун аныктоосу керек.

3.8. Магистрлердин кесиптик ишмердүүлүгүнүн милдеттери.
Педагогикалык ишмердүүлүк багытында:

- жалпы билим берүүчү мекемелерде, баштапкы кесиптик билим берүүчү мекемелерде жана жогорку кесиптик билим берүүнүн тармагында билим алгандардын мүмкүнчүлүктөрүн, керектөөлөрүн жана жетишкендиктерин изилдөө, алынган жыйынтыгынын негизинде окутуунун, тарбиялоонун жана өнүктүрүүнүн жеке траекторияларын долбоорлоо;

- билим берүүнүн бардык уюмдарында, анын ичинде жогорку окуу жайында иштөө менен Кыргызстандын туруктуу социалдык-экономикалык өнүгүүсү үчүн адистерди даярдоону жана билим алуучунун инсан катары өнүгүүсүн өнүктүрүү максат катары коюу;  

- кесиптештер, ата-энелер менен өз ара аракеттенүүнү уюштуруу, социалдык өнөктөштөр менен, анын ичинде чет өлкөлүк өнөктөштөр менен өз ара аракеттенүүнү уюштуруу, жаңы социалдык өнөктөштөрдү издөө;

- тарбиялоонун сапатын камсыз кылуу үчүн билим берүү чөйрөсүнүн бардык мүмкүнчүлүктөрүн колдонуу жана жаңы шарттарды, анын ичинде маалыматтык шарттарды долбоорлоо;

- өзүнүн кесиптик билимин жана кесиптик өсүүсүн жогорулатуу менен өзүнүн билим деңгээлинин траекториясын жана кесиптик карьерасын долбоорлоо.



Илимий-изилдөө ишмердүүлүгү тармагында:

•
конкреттүү илимий-изилдөө маселелерин комплекстүү изилдөө ыкмалары менен чечүүдө билим берүү багытындагы илимий изилдөөлөрдүн жыйынтыктарын талдоо, системалаштыруу жана кеңейтүү;

• билим берүү тармагында илимдеги заманбап ыкмаларды пайдалануу менен илимий изилдөөлөрдү долбоорлоо жана уюштуруу.

• билим берүү тармагындагы илимий изилдөөлөрдүн жыйынтыктарын маалыматтык технологияларды пайдалануу менен баалоо; 

• кесиптик жана өзүн өзү инсандык жактан тарбиялоону ишке ашыруу, андан аркы билим берүү траекториясын жана карьераны долбоорлоо, тажрыйбалык-эксперименталдык иштерге катышуу. 


Башкаруу тармагындагы ишмердүүлүк:

-  башкарылуучу система ошондой эле анын макро жана микро чөйрөсүнүн абалын, потенциалын стратегиялык жана оперативдүү талдоонун комплекстүү ыкмаларын пайдалануу менен изилдөө; 

- изилдөө иштерин жүргүзүү жана анын жыйынтыктарын киргизүүдө туруктуу өнүгүүнүн принциптерин эске алуу; 

- башкарылуучу системанын өнүгүүсүнүн жалпы жана спецификалык мыйзам ченемдүүлүктөрүнө туура келүүчү инновациялык технологиялык менеджментти пайдалануу менен башкаруу процессин изилдөө, долбоорлоону жана баалоону ишке ашыруу;

-  башкаруунун сапатын камсыз кылуу үчүн курчап турган башкаруу системасынын болгон бардык мүмкүнчүлүктөрүн пайдалануу жана анын баюу жана өнүгүү жолдорун долбоорлоо.



Долбоорлоо ишмердүүлүгү багытында:

-  туруктуу өнүгүү максатында билим берүү жараянын сапатын камсыз кылуу үчүн билим берүү тармагын долбоорлоо;

- билим берүү программасын жана индивидуалдык билим берүү траекторияларын долбоорлоо;

- билим алуучуларга жаңы окуу предметтерин жана элективдик курстарды долбоорлоо, ошондой эле жаңы маалыматтык технологияларга негизделген контролдоо жана контролоо-ченөө материалдарынын формаларын жана ыкмаларын долбоорлоо.   

4. НББПНЫ ИШКЕ АШЫРУУНУН ШАРТТАРЫНА КАРАТА ЖАЛПЫ ТАЛАПТАР
4.1.1. ЖОЖдун НББПны ишке ашыруудагы укуктарына жана милдеттерине карата жалпы талаптар.

ЖОЖдор даярдоонун багыты боюнча негизги билим берүү программасын өз алдынча иштеп чыгышат. НББП Кыргыз Республикасынын даярдоо багыттары боюнча эмгек рыногунун керектөөлөрүн эсепке алуу менен тийиштүү мамлекеттик билим берүү стандартынын негизинде иштелип чыгылат.

· ЖОЖдор илимдин, маданияттын, экономиканын, техниканын, технологиялардын жана социалдык чөйрөнүн өнүгүүсүн эске алуу менен, ЖОЖдо билим берүүнүн сапатынын кепилдигин камсыз кылуу боюнча төмөндөгүлөр камтылган сунуштарды кармануу менен, ар бир 5 жыл сайын НББПын жаңылап турууга милдеттүү:

· бүтүрүүчүлөрдү даярдоонун сапатын камсыз кылуу боюнча стратегияларды иштеп чыгууда;

· билим берүү программаларын мониторингиндөөнү, мезгил-мезгили менен карап чыгууну;

· так макулдашылган өлчөмдөрдүн негизинде студенттердин билимдеринин жана билгичтиктеринин, магистранттардын жана бүтүрүүчүлөрдүн компетенцияларынын деңгээлин баалоонун объективдүү процедураларын иштеп чыгууда;

· окутуучулук курамдын сапатын жана компетенттүүлүгүн камсыз кылууда;

· бардык ишке ашырылуучу билим берүү программаларын жетиштүү ресурстар менен камсыз кылууда, аларды колдонуунун натыйжалуулугун көзөмөлдөөдө, анын ичинде окуп жаткандарды сурап билүү жолу менен;

· өзүнүн ишин (стратегиясын) баалоо жана башка билим берүү мекемелери менен катар коюп салыштыруу үчүн макулдашылган өлчөмдөр боюнча өзүн өзү изилдөөнү үзгүлтүксүз жүргүзүү;

· коомчулукту өзүнүн ишмердүүлүгүнүн жыйынтыктары, жаңылануулары, мерчемдери, тууралуу маалымдоо.

4.1.2. Студенттерди жана бүтүрүүчүлөрдү даярдоонун сапатын баалоо алардын учурдагы жетишкендиктерин, ортолук жана жыйынтыктоочу мамлекеттик аттестацияларын өзүнө камтышы керек. Магистранттарды жана бүтүрүүчүлөрдү алардын жекече жетишкендиктерин тийиштүү НББПнын этаптар боюнча же түпкү талаптарга ылайык келгидей аттестациялоо үчүн баалоочу каражаттардын типтүү тапшырмаларын, текшерүү жумуштарын, тесттерди ж.б. камтуучу, билимдерди, билгичтиктерди жана ээ болгон компетенциялардын деңгээлин баалоого мүмкүндүк берүүчү базалары түзүлөт. Баалоочу каражаттардын базаларын ЖОЖ иштеп чыгат жана бекитет.

Бүтүрүүчүлөрдүн квалификациялык иштеринин мазмунуна, көлөмүнө жана түзүмүнө карата талаптарды, жогорку окуу жайларынын бүтүрүүчүлөрүн жыйынтыктоочу мамлекеттик аттестациясы тууралуу Жобону эсепке алуу менен жогорку окуу жайы аныктайт.

4.1.3. НББПны түзүү мезгилинде, бүтүрүүчүлөрдүн социалдык-инсандык компетенцияларын (мисалы, социалдык өз ара аракеттенүү компетенцияларын, өзүн өзү уюштурууну жана системалык-ишмердик мүнөздөгү өз алдынча башкарууну) калыптандыруудагы ЖОЖдун мүмкүнчүлүктөрү аныкталуусу керек. ЖОЖдор инсандын ар тараптуу өнүгүүсү үчүн зарыл болгон шарттарды түзүп, социалдык-маданий чөйрөнү калыптандырууга милдеттүү.

ЖОЖ окуу жараянынын социалдык-тарбиялык курамдарын – студенттик өз алдынча башкарууну, студенттердин коомдук уюмдардын иштерине катышуусун, спорттук жана чыгармачылык клубдарды, илимий студенттик коомдорду өнүктүрүүгө көмөктөш болууга милдеттүү.

4.1.4. Жогорку окуу жайынын НББПсы студенттин тандоосу боюнча окуу сабагын ар бир ОСЦнын вариативдүү бөлүгүнүн үчтөн биринен кем эмес көлөмүн түзүүсү керек. Студенттин каалоосу боюнча окуу сабактарын түзүүнүн тартибин ЖОЖдун окумуштуулар кеңеши аныктайт.

4.1.5. ЖОЖ студенттерге өзүнүн окуу программаларын түзүүгө катышуу мүмкүнчүлүгүн реалдуу камсыз кылууга милдеттүү.

4.1.6. ЖОЖ НББПны түзүүдө студенттерди, алардын укуктары жана милдеттери менен тааныштырууга, студенттер тандап алган окуу сабактары алар үчүн милдеттүү болуп эсептелинерин, ал эми алардын суммалык эмгек сыйымдуулугу окуу жараянында каралгандан кем болбошу керек экендигин түшүндүрүүгө милдеттүү.

4.2. НББПны ишке ашыруудагы студенттин укуктарына жана милдеттерине карата жалпы талаптар.

4.2.1. Студенттер, студенттин тандоосу боюнча окуу сабактарын өздөштүрүүгө бөлүнгөн окуу убактысынын көлөмүнүн чектеринде НББПда алдын ала каралган айкын окуу сабактарын тандап алууга укуктуу.

4.2.2. Студент өзүнүн жекече билим алуу жол картасын түзүүдө, окуу сабактарын таңдоо боюнча жана алардын келечектеги даярдоо профилине (адистештирүүнүн) тийгизе турган таасири тууралуу ЖОЖнан консультация алуу укугуна ээ.

4.2.3. НББПны өздөштүрүүдө натыйжалуулукка жетишүү максатында СИЖМКны өнүктүрүү бөлүгүндө студенттер студенттик өз алдынча башкарууну өнүктүрүү, коомдук уюмдардын, спорттук жана чыгармачылык клубдардын, илимий студенттик коомдордун иштерине катыша алышат.

4.2.4. Студенттер ЖОЖдун НББПсында каралган бардык тапшырмаларды белгиленген мөөнөттөрдө аткарууга милдеттүү.

4.3. Студенттин окуу жүгүнүн максималдуу көлөмү анын аудиториялык жана аудиториядан тышкаркы (өз алдынча) окуу ишинин бардык түрлөрүн камтуу менен, жумасына 45 саат болуп белгиленет.

Күндүзгү окуу формасындагы бир аптадагы аудиториялык сабактардын көлөмүн, ЖКББнын деңгээлин жана даярдоонун багытынын өзгөчөлүгүн эске алуу менен, ар бир окуу сабагын окутууга бөлүнгөн жалпы көлөмдүн 50%дык чегинде, мамлекеттик билим берүү стандарты аныктайт.

4.4. Күндүзгү–сырттан (кечки) окуу формасында аудиториялык сабактардын көлөмү жумасына 16 сааттан төмөн болбошу керек.

4.5. Сырттан окуу формасында окутуучу менен сабак окуу мүмкүнчүлүгү студентке жылына 160 сааттан төмөн эмес көлөмдө камсыз кылынуусу керек.

4.6. Окуу жылындагы каникулдук убакыттын жалпы көлөмү 7-10 жуманы түзүүсү керек, анын ичинде кыш мезгилинде 2 жумадан кем эмес жана 4 жума дипломдон кийинки отпуска.
5. МАГИСТРЛЕРДИ ДАЯРДООНУН НББПСЫНЫН ТАЛАПТАРЫ
5.1. Магистрлерди даярдоонун НББПсын өздөштүрүүнүн натыйжаларына карата талаптар.

Даярдоонун 550400 “Социалдык–экономикалык билим берүү” багыты боюнча «магистр» академиялык даражасына ээ болгон бүтүрүүчү негизги билим берүү программасынын максаттарына жана бул ЖКББ МББСнын 3.4. жана 3.8-пункттарында көрсөтүлгөн кесиптик иштин тапшырмаларына ылайык төмөндөгү компетенттүүлүктөргө ээ болушу керек:

а) универсалдык:

· жалпы илимий (ЖИК):
Жарандык демократиялык коомдун баалуулуктарын өнүктүрүүгө, социалдык адилеттүүлүктү камсыз кылууга, дисциплиналар аралык жана инновациялык мамилелердин негизинде идеологиялык, социалдык жана жеке маанилүү көйгөйлөрдү чечүүгө багытталган стратегиялык милдеттерди талдай жана чече алат (ЖИК-1).
инструменталдык (ИК):

Чет тилдердин биринде адистештирилген жана чектеш тармактардын деңгээлинде кесипкөй талкууларды жүргүзө алат (ИК-1).
Инновацияда жана илимий ишмердүүлүктө колдонуу үчүн маалымат технологияларын жана чоң маалыматтарды колдонуу менен жаңы билимдерди жаратууга жөндөмдүү 

(ИК-2).
· социалдык-инсандык жана жалпы маданий (СИЖМК)

Максаттарга жетүү үчүн эксперттик / кесиптик топтордун / уюмдардын ишин уюштура алат (СИЖМК-1).
 
б) кесиптик:

Педагогикалык ишмердүүлүк тармагында:

· билимдин сапатын камсыз кылууга билим берүү тармагында жаңы шарттарды долбоорлоодо өзүнүн пикирин, жаңыланууларын сунуштоого жөндөмдүү (КК-1).
· ар кандай билим берүү уюмдарында ар кандай билим берүү деңгээлде билим берүү жараянын уюштурууда жана ишке ашырууда заманбап ыкмаларды жана технологияларды пайдаланууга жөндөмдүү (КК-2).
· ЖОЖдордо профилдик сабактарды окутууга, өзүнүн кесиптик чөйрөсүндө туруктуу өнүгүүнүн принциптерин пайдаланууга ошондой эле окутууда жана өнүктүрүүдө коопсуз билим берүү чөйрөсүн калыптандырууга жөндөмдүү (КК-3).
· билим берүү уюмдарында (орто жана жогорку мектептерде) окуучулардын жеке (индивидуалдык), жаш курактык жана маданий өзгөчөлүктөрүн эске алуу менен  алган билимин жана татаал практикасын бириктирүү аркылуу, ыктарды жана ыкмаларды адаптациялоого, окутуу, тарбиялоо жана өнүктүрүүдөгү жеке билим берүү траекторияларын долбоорлоого жөндөмдүү (КК-4 ).
      билим алуучулардын илим изилдөөлөрүнө жетекчилик кылууга жөндөмдүү (КК-5 ).
· өзүнүн кесиптик билимин жана кесиптик өсүүсүн жогорулатуу менен кийинки жеке билим берүү траекториясын долбоорлоого жөндөмдүү (КК-6).
· коюлган  маселелерди чечүү үчүн жаш курагына, маданиятына, ээлген ордуна карабастан ар кандай топтор (кесиптештер, ата-энелер, өнөктөштөр ж.б.) менен  өз ара аракеттенүүдө маалымат-коммуникативдик технологияларды ошондой эле ММКды пайдаланууга даяр болууга жөндөмдүү (КК-7).

Илим – изилдөө тармагында
·  изилдөөчүлүк маселелерин чечүүдө илимий ыкмаларды, анын ичинде маалыматтык жана инновациялык технологияларды пайдаланууга жөндөмдүү (КК- 8).
·   илимий-изилдөөлөрдүн жыйынтыктарын талдоого, системалаштырууга аларды жалпылоону жүргүзүүгө, дүйнөлүк тарыхты цивилизациялык жана глоболдык көз карашата кароо менен учурдагы билим берүү системасын актуалдуу маселелерин бөлүп кароого жөндөмдүү ( КК- 9).
·   илимдеги заманбап ыкмаларды пайдалануу менен өз алдынча илимий изилдөөлөрдү ишке ашырууга жөндөмдүү (КК- 10).
·   изилдөөчүлүк маселелерин бөтөнчө чечүүдө жеке креативдик көндүмдөрдү пайдаланууга жөндөмдүү ( КК- 11).

·  изилдөөнүн талдоолорун жана кесиптик ишмердүүлүктүн экспертизасынын жыйынтыктарын окуу-методикалык колдонмолордо ошондой эле материалдарда интеграциялоого жөндөмдүү (КК- 12).
 –   изилдөө иштеринин жыйынтыктарын  илимий коомчулука кесиптик коомчулук тарабынан кабыл алынган стандарт жана форматтарга ылайыктуу макала, доклад, мультимедиялык презентация катарында тартуулоого жөндөмдүү (КК- 12).       
башкаруу ишмердүүлүгү тармагында

· билим берүү чөйрөсүнүн абалын иликтөөгө жана ага экспертиза жүргүзүүгө жана билим берүү уюмунун административдик ресурстарынын өнүгүүсүн аныктоого жөндөмдүү (КК- 13).  
· башкаруу жараянын ишке ашырууну изилдөөгө жана баалоого, туруктуу өнүгүүнүн парадигмасына таянуу менен башкаруу чечимдерин ыкчам иштеп чыгууга жөндөмдүү; (КК- 14). 
·  башкарылуучу системанын өнүгүүсүнүн жалпы жана спецификалык мыйзам ченемдүүлүктөрүнө туура келүүчү инновациялык технологиялык менеджментти пайдалануу менен башкаруу процессин изилдөөгө жөндөмдүү (КК- 15).
·  башкаруу маселелерин ишке ашырууда билим берүү уюмунун адистери менен кесип аралык өз ара аракеттенүүнү ошондой эле билим берүү уюмунун потенциалдуу чөйрөсүн аныктоого жөндөмдүү (КК- 16).
долбоорлоо ишмердүүлүгү багытында

·  билим берүү жараянын сапат менен касыз кылуу үчүн билим берүү чөйрөсүн, билим берүү программаларын жана жеке билим берүү тректорияларын педагогикалык жактан долбоорлоого жөндөмдүү ( КК- 17).
· прикладдык жана изилдөө долбоорлорун өз алдынча изилдөөгө, пландаштырууга, ишке ашырууга жана адаптациялоого жөндөмдүү (КК-18).
·  билим берүүнүн сапатын текшерүүнүн түрлөрүн жана ыкмаларын долбоорлоого, ошондой эле текшерүү-ченөө материалдарынын бардык түрлөрүн, анын ичинде маалымат технологияларынын негизинде долбоорлоого жөндөмдүү (КК- 19).    
· туруктуу өнүгүү парадигмасына негизделген жаңы билим берүү мазмунун, технологияларын жана конкреттүү окутуу ыкмаларын иштеп чыгууга даяр (КК-20).
5.2.Магистрлерди даярдоонун НББПнын түзүмүнө талаптар.








Таблица 1
	Магистрлерди даярдоонун НББП түзүмүнө талаптар


	Магистрлерди даярдоонун НББП көлөмү жана анын блоктору кредиттер боюнча



	I  Блок

Дисциплиналар

(модулдар)
	I. Жалпы илимий цикл

II. II Профессионалдык цикл

Жыйынтыгы:
	20-30
40-60

60-90

	2 Блок
	Практика
	20-40

	3 Блок 
	Мамлекеттик жыйынтыктоочу аттестация
	10-20

	Магистрлерди даярдоонун НББП нын көлөмү
	120


5.3. Магистрлерди даярдоонун НББПсын ишке ашыруунун шарттарына карата талаптар.

5.3.1.Окуу жараянын кадрлык жактан камсыз кылуу.
Магистрлерди даярдоонун негизги билим берүү программасын ишке ашырууда квалификациялуу илимий-педагогикалык кадрлар менен камсыздалууга тийиш. Андан сырткары магистратура багыты боюнча билим берүү жараянын камсыз кыла турган окутуучулардын жалпы санынын 80%тен кем эмеси илимдин доктору же кандидаты даражасы бар болууга тийиш. 


Магистрдик программанын илимий мазмунун жана билим берүү бөлүгүнүн үстүнөн жетекчилик кылууну профессор же илимдин доктору ишке ашырууга тийиш; бир профессор же илимдин доктору экиден ашпаган магистрдик программаны жетектейт; ЖОЖдун Окумуштуулар Кеңешинин чечими менен магистрдик программаны доцент окумуштуулук наамы бар илимдин кандидаты да жетектей алат.  
Студент-магистрлердин үстүнөн түздөн-түз жектекчилик жүргүзүүнү ушул тармакта жетекчилик тажрыйбага ээ окумуштуулук даражасы же окумуштуулук наамы бар жетекчи жүргүзөт; бир илимий жетекчи 5тен ашпаган студент-магистрантты жетектей алат (ЖОЖдун Окумуштуулар кеңеши аныктайт).   
5.3.2. Окуу жараянын окуу-усулдук жана маалыматтык жактан камсыз кылуу.
Магистрлерди даярдоодогу негизги билим берүү программасын ишке ашырууда ар бир студент, негизги билим берүү программасы боюнча түзүлгөн окутулуучу толук сабактар (модулдар) боюнча маалымат базасына жана китепканалык фонддорго кирүү мүмкүндүгү менен камсыздалууга тийиш.  

Студенттер үчүн Ата Мекендик жана чет өлкөлүк жождор, ишканалар жана уюмдар менен ыкчам маалымат алмашуу мүмкүнчүлүгү камсыздалууга тийиш.

ЖОЖдун билим берүү программасына лабораториялык практикумдар жана практикалык сабактар киргизилүүгө тийиш.

Китепкана фондусу 10 кем эмес Ата Мекендик жана 5 тен кем эмес чет өлкөлүк журналдар менен камсыздалууга тийиш. Негизги илимий басылмалардын тизмеги ЖОЖдун Окуу-усулдук бирикмеси тарабынан аныкталат.

5.3.3. Окуу жараянын материалдык-техникалык жактан камсыздоо

Магистрлерди даярдоонун негизги билим берүү программасын ишке ашырып жаткан ЖОЖ, студенттерди жогорку окуу жайынын окуу планында каралган, лабораториялык, практикалык, илимий-изилдөөчүлүк, сабактык жана сабактар аралык даярдоо иштеринин бардык түрлөрүн ишке ашырууну камсыз кыла ала тургандай жана учурдагы санитардык жана өрткө каршы эрежелер менен нормаларга ылайыкталган материалдык-техникалык базасы, же магистрлерди эффективдүү илимий-практикалык  даярдоону камсыз кылууда база берүүчү Илимий изилдөө институттары, ишканалар менен туруктуу байланышы болуусу керек.

5.3.4. Бүтүрүүчүлөрдү даярдоонун сапатын баалоо.
ЖКББ НББПнын талаптарына ылайык билим алуучуларды аттестациялоо.  

Жыйынтыктоочу Мамлекеттик аттестация өз ичине жыйынтыктоочу квалификациялык эмгекти (магистрдик диссертация түрүндөгү эмгекти), ошондой эле мамлекеттик сынакты камтыйт.

Жыйынтыктоочу квалификациялык эмгек Магистратуранын ОУБнин сунуштарына ылайык магистрдик диссертация түрүндө илимий-изилдөө ишти аткаруу боюнча   практиканы өтөө мезгилинде аткарылып, магистрдин ишмердүүлүгүнүн түрүнө туура келген маселени чечүү менен байланышкан өз алдынча жана логикалык жактан бүткөрүлгөн болууга тийиш. 
Аныкталган билим берүү программасынын чектеринде аткарылуучу магистрдик диссертациялардын тематикасы актуалдуу кесиптик маселелерди чечүүгө багытталуусу абзел. 

Магистрдик диссертациянын төмөндөгүдөй болуусу шарттуу:  Магистратуранын ОУБнин профили боюнча кеңири булактарды (иш кагаздарын, статистикалык маалыматтарды) жана илимий адабияттарды изилдөө менен алынган жыйынтыктын негизинде маалыматты талдоо жана иштеп чыгуу; профессионалдык ишмердүүлүк чөйрөсүнүн обьектилерине байкоо же эксперименталдык изилдөө жүргүзүүдө алынган маалыматтарды талдоо, кайра иштеп чыгуу, системалаштыруу; теоретикалык жана практикалык мааниге ээ долбоорлорду иштеп чыгуу.

Квалификациялык жыйынтыктоочу ишти аткарууда билим алуучу алган терең билимине, илимине ошондой эле калыптанган жалпы маданий жана кесиптик компетенцияларга  таянып, учур талабына ылайык өзүнүн кесиптик ишмердүүлүгү боюнча маселелерди чечүүгө, атайын маалыматты кесипкөй баяндоого, өзүнүн ой пикирин илимий жактан аргументтештирүүгө жана коргоого жөндөмдүүлүгүн жана билимин көрсөтүүгө тийиштүү. 
550400 “Социалдык-экономикалык билим берүү” тарамы боюнча ЖКББ НББП убактылуу  стандартка талаптар базалык ЖОЖ - И.Арабаев атындагы Кыргыз Мамлекеттик университетинин 550000 Педагогика багытынын  окуу-усулдук бирикмеси тарабынан иштелип чыкты. 
ТҮЗҮҮЧҮЛӨР:

	550000 Педагогикалык билим берүү багыты боюнча ОУБнун төрагасы 

